
Annotatsiya: Ushbu maqolada O‘zbekiston mustaqillikka erishgan dastlabki
yillarda rangtasvir san’atida yuzaga kelgan yangi uslubiy yondashuvlar tahlil
gilinadi. Mustaqillik davri rassomlarga ijodiy erkinlik berib, milliy gadriyatlar,
tarixly meros va zamonaviy badily izlanishlarning uyg‘unlashuviga keng
imkoniyat yaratdi. Maqolada rangtasvirda yangi ifoda vositalari, kompozitsion
yechimlar, rang va shakl orgali mazmun ochib berishdagi yangicha garashlar
yoritiladi.

Kalit so‘zlar: rangtasvir, mustaqillik davri, badiiy uslub, modernizm,
realizm, ijodiy yondashuv, kompozitsiya, rang yechimi, milliy an’ana, estetik
tafakkur, badiiy ifoda, tasviriy san’at.

O‘zbekiston mustaqillikka erishgach, jamiyat hayotining barcha sohalarida
bo‘lgani kabi, tasviriy san’atda ham tub o‘zgarishlar yuz berdi. Aynigsa, rangtasvir
san’ati yangi bosqichga ko‘tarilib, unda badiiy tafakkur va ijodiy yondashuvlar
sezilarli darajada yangilandi. Ilgari mavjud bo‘lgan matkuraviy cheklovlarning
bekor qilinishi rassomlarga erkin ijod gilish imkonini berdi, natijada milliylik va
zamonaviylik uyg‘unlashgan yangi uslublar shakllandi. Mustaqillik davrining
dastlabki yillarida rassomlar tarixiy meros, milliy gadriyatlar va xalq ruhiyatiga
murojaat gila boshladilar. Shu bilan birga, jahon san’ati tajribalarini o‘zlashtirish,
yangi texnika va ifoda vositalarini qo‘llash orqali rangtasvirda innovatsion
yo‘nalishlar yuzaga keldi. Bu jarayon san’atda individual uslubning rivojlanishiga,
mavzu va g‘oyalarning kengayishiga olib keldi.

1990-yillarning boshlarida O‘zbekiston rangtasvir san’atida yangi ijodiy
burilish yuz berdi. Rassomlar o‘zlarining individual ifodasi va erkin ijodiy
garashlarini namoyon qilishga intilib, milliy rangtasvir poetikasida sezilarli
o‘zgarishlariga sabab bo‘ldi. Shu davrda san’at falsafasi va uslubiy printsiplarda
yangicha qarashlar paydo bo‘la boshladi, tomoshabinlar esa ilgari kuzatilmagan
badily qiziqish va taassurotlar bilan tanishdi. Bu o‘zgarishlar, asosan,
jjodkorlarning an’anaviy standartlar va texnologiyalardan chetga chigishga, yangi
badily imkoniyatlarni sinashga intilishi bilan bog‘liq edi. Yangi yo‘nalishlarda
afsona, epik-folklor va ertak mavzulari, shuningdek, mugaddas ibodat ramzlari

keng qo‘llanila boshladi. Ushbu badiiy elementlar 1990-yillar O°‘zbekiston
rangtasvirida milliy meros bilan zamonaviy tasviriy ifodaning uyg‘unlashishini aks
ettirdi. Shu bilan birga, uslubiy talginlarda XX asr Yevropa rangtasvir maktablari
ta’siri  ham sezildi. Impressionizm, fovizm, kubizm, syurrealizm, va
abstraktsionizm kabi ogimlar, yangi avlod rassomlari ijodida gayta ishlanib omma
oldiga namoyon qilindi. Mahalliy ijodkorlar ham bu ogimlarni o‘z rangtasvir tiliga
moslashtirib, yangi plastika va rang ifoda shakllarini yaratdilar. Masalan,
ANikolaev, A.Volkov, V.Ufimtsev kabi rassomlar Yevropa san’ati an’analarini
milliy badiiy gadriyatlar bilan uyg‘unlashtirish orqali o‘z asarlarida yangi ijodiy
yechimlarni amalga oshiradilar. Shu tariga, 1990-yillar milliy rangtasvir san’atida
yangi uslubiy yondashuvlar shakllanib, an’anaviy maktab bilan zamonaviy badiiy
qidiruvlar o‘rtasida o‘ziga xos uyg‘unlik yuzaga keldi va milliy san’atning yangi
estetika yo‘nalishlari paydo bo‘ldi.

1990-yillarda O‘zbekiston rangtasvir san’atida realizm yo‘nalishi avvalgi
yetakchi mavqeini yo‘qotgandek tuyuldi. Shu davrda ijodiy avlodlarning
almashuvi yuz berdi va eski avlod ustalari hayotdan ketishni boshladi. Milliy
san’at ustalari va realizm tarafdori akademik rassomlar N.Qo‘zibaev, R.Ahmedov,
T.Oganesov, M.Saidov, L.Abdullaev, N.Shin, R.Choriev, B.Babaev va boshqalar
XX asrning ikkinchi yarmida O‘zbekiston tasviriy san’atiga o‘zining muhim
hissasini qo‘shgan rassomlar hisoblanadi. Garchi ushbu rassomlar sotsrealizm
qoidalariga to‘liq amal gilmagan bo‘lsalar ham, ular yaratgan asarlar o‘sha davr
tasvirly san’atining yuzini belgilab bergan va keyingi avlodlar uchun mustahkam
ijodiy asos vazifasini bajargan. 1990-yillarda realizm avvalgi yetakchi pozitsiyasini
yo‘qotgandek ko‘rinsa ham, uning eng yaxshi an’analari butunlay rad etilmadi.
Aksincha, bu yo‘nalish yangi ijjodiy qidiruvlar, zamonaviy badiiy talginlar va
shaxsiy ifodalar bilan uyg‘unlashib, yangicha shakl va ruhda davom etdi. Shu
tarzda, realizm 1990-yillarda nafaqat o‘zining klassik prinsiplari bilan, balki milliy
rangtasvir maktabining zamonaviy talqinlari orqali ham rivojlanish yo‘lini topdi.
Bu davr rassomlarga milliy meros va zamonaviy plastika imkoniyatlarini
birlashtirish, shaxsiy badiiy til va rang ifodasini kengaytirish imkonini berdi.
Natijada, realizm yo‘nalishi yangilanib, milliy rangtasvir tarixida o‘ziga Xos
davomiylikni saglab qoldi.

1990-yillar O‘zbekiston rangtasvir san’atida o‘ziga xos ijodiy burilish davri
bo‘ldi. Bu davrda rassomlar yangi uslubiy yondashuvlar va mavzu tanlashda
yangiliklar yaratishga intildilar. Ushbu davr rangtasvirining asosiy xususiyati
shundaki, mavzular xilma-xil bo‘lishiga qaramay, ular asarlarning umumiy uslubiy
strukturasi va badiiy birligini buzmasdan, aksincha, ijodiy boyligini oshirdi. Shu
tariga, rangtasvirda mavzularning murakkabligi, ularni  bir-biri  bilan
uyg‘unlashtirish orqali san’at asarlarining chuqurligi va mazmuniy to‘qligi

ta’minlandi. Rassomlar majoziy va ramziy ifodalarni keng qo‘llash orqali
sotsrealizmning g‘oyaviy bosimi va cheklovlariga o‘zlarining ijodiy
munosabatlarini  bildirdilar. Shu bilan birga, ular o‘tgan davrlar estetik
an’analaridan chetlashib, murakkab va ko‘p gatlamli mavzular hamda syujetlarga
e’tibor garatdilar. Bu jarayon natijasida rangtasvir asarlarining plastika, stilistika va
tasviriy ifoda vositalari ham sezilarli darajada o‘zgardi.
1990-yillarda rassomlar tomonidan mavzularni tanlash tasodifiy emas edi.
Ular o‘z ijodida tarixiy ong va milliy merosni aks ettirishga intildilar. Shu bilan
birga, san’atning milliy o‘ziga xosligini shakllantirishda tarixiy masalalar muhim
omil sifatida namoyon bo‘ldi. Bu esa rassomlarni tarixiy va ijtimoiy mavzularni
ijodiy talgin gilishga undadi, natijada 1990-yillar rangtasvir san’atida milliy g“urur
va zamonaviy ifoda uyg‘unlashuvi yuzaga keldi. Yuqoridagi jarayonlar natijasida,
1990-yillar O°‘zbekiston rangtasvirida nafaqat yangi mavzu va uslubiy
yondashuvlarni, balki milliy estetik meros bilan zamonaviy badiiy gidiruvlarni
uyg‘unlashtirish davri sifatida tarixiy ahamiyat kasb etdi. Shu bilan birga, bu davr
rassomlarga oz shaxsiy 1jodiy tilini shakllantirish va o‘tmish bilan zamonaviylikni
uyg‘unlashtirish imkonini berdi, bu esa milliy rangtasvir maktabining rivojida
yangi bosqgichga olib chiqdi.

